
"Nikad niko u Travniku nije ni pomislio da je to 
varoš stvorena za običan život i svagdašnje 
događaje. Nikad, ni poslednji stanovnik ispod 
Vilenice. To osnovno osećanje, da su oni odnekud 
drukčiji nego ostali svet, stvoreni i pozvani za 
nešto bolje i više, ulazilo je u svako ljudsko 
stvorenje sa hladnim vetrom sa Vlašića, sa reskom 
vodom iz Šumeća, sa 'slatkim' žitom prisojnih 
njiva oko Travnika, i nije ih nikad napuštalo, ni u 
snu ni u bedi ni na samrtnom času." 
 

 
 
Teško bi bilo početi bilo kakvu priču o Travniku, 
ili bilo kojem dijelu, da se ne citira travnički 
Nobelovac Andrić. Rijetki su ljudi koji, iako 
rođeni u gradu Travniku, uistinu poznaju njegovu 
opširnu i  bogatu historiju. Grad Travnik je oko 
150 godina bio glavni grad Bosne i sjedište 77 
vezira u njihovih 90 mandata. Davne 1706. godine 
u Travniku je osnovana  Elči –Ibrahim pašina 
medresa, a Nadbiskupska gimnazija 1822. godine. 
Zbog čega ovo pominjem? U prvoj deceniji 21. 
vijeka Travnik je postao i univerzitetski grad. 
Dakle, nepobitna činjenica je: Travnik je oduvjek 
bio neiscrpan izvor novih saznanja, prijedstolnica 
nauke i edukacije kroz dugi niz godina, i samo oni 
koji ne poznaju historijske korjene Travnika, se 
usuđuju reći da je Travnik preko noći postao ono 
što je danas. 
 
Univerzitet u Travniku je logičan slijed i produkt 
ambicioznih ljudi koji su u ovom gradu prepoznali 
potencijal i potrebu da mu vrate davno stečene 
epitete. Pod okriljem Univerziteta u Travniku, 
egzistira više fakulteta, a jedan od njih je i 
Kineziološki fakultet Travnik. 

 
 
Odakle potiče naziv pomenutog fakulteta, i šta on 
ustvari znači?  
 
Kineziologija dolazi od grčke riječi κίνησις- 
kinesis (kretanje, pokret) i λόγος-logos (zakonitost, 
znanost, nauka). Da definišemo: Kineziologija je 
nauka o ljudskom kretanju i utjecaja kretanja na 
ljudski organizam.  
 

 
 

Kineziološki fakultet je prvi takve vrste na 
područiju SBK-a, i omogućuje studentima sticanje 
zvanja  profesora sporta i tjelesnog odgoja  na 
dodiplomskom četverogodišnjem studiju. U sklopu 
trogodišnje Visoke sportske škole zvanja kao što 
su: dipl. sportski menadžer, dipl. sportski trener, 
dipl. trener specijalnih namjena ( vojska, policija i 
zaštitari). Fakultet okuplja ugledne i eminentne 
domaće i inozemne profesore. 
 
Obezbjeđena je maksimalna saradnja sa 
međunarodnim i domaćim univerzitetima, 
sportskim savezima i klubovima, razmjena 
profesora i studenata, mentorski sistem rada, 
evaluacija nastave i izvođača. 

Često postavljeno pitanje je: Koje su prednosti 
privatnog fakulteta? 
 
Ono što krasi ovaj fakultet jeste interaktivna 
nastava, student kao subjekt dešavanja, dostupnost 
profesora studentima za svaku saradnju, ažurnost 
rada studentskih i drugih službi fakulteta, 
pridavanje velike pažnje zahtjevima, interesima i 
potrebama studenata, izdavanje svih uvjerenja na 
zahtjev studenata u najkraćim mogućim rokovima. 
Fakultet je osnovan 2006. godine, a prva 
generacija studenata upisana je u akademskoj 
2007/2008. godini, što pokazuje da je za kvalitetan 
početak potrebna još kvalitetnija priprema. 
 
 

 
 
 

U samom početku Kineziološki fakultet je imao 
podršku srodnog Fakulteta sporta i tjelesnog 
odgoja iz Sarajeva s kojim je potpisan sporazum o 
naučnoj i pedagoškoj saradnji. Svi ljubitelji sporta 
za koje je ovo idealna životna solucija iz bilo kojih 
razloga, evo i nekoliko stavki šta poslije fakulteta, 
gdje potražiti posao i eventualno se zaposliti. 
 
U školskom sportu kao učitelj i profesor sportskog 
odgoja, kao direktor i pomoćnik direktora 
osnovnih i srednjih škola, kao sportski pedagozi, 
kao treneri u takmičarskom sportu, menadžeri u 
vrhunskom takmičarskom sportu, kao profesori 
sportskog odgoja u programima „sport za sve“ 
(sportske rekreacije i fitness), u programima 
sporta ciljno opredjeljenje populacije (vojska, 
policija, zaštitari), kao menadžeri i organizacijski 
učesnici u klubovima općinskim, kantonalnim i 
državnim strukturama, poslovnom svijetu sporta 
(sportska industrija, sportski marketing, turizam), 
kao nosioci društveno političkih funkcija. 
 
Na veliku žalost, u našoj sredini u zraku se još 
uvjek osjeti miris predrasude i nevjerice ljudi 
prema privatnom, iako je pojam “privatno“  na 
zapadu odavno simbol za kvalitetu, prestiž i  
funkcionalnost. 

 
Pojedini mediji su neistinama nanjeli veliku štetu 
kredibilitetu i ugledu fakulteta Univerziteta u 
Travniku. Da li se treba posumnjati u njihovu 
ispravnost? Postoji institucija koja ima odgovor na 
ovo i sva slična pitanja, a zove se Ministarstvo 
obrazovanja, nauke, kulture i sporta SBK. 

 

 
 
Za sve one koji sumnjaju u ispravnost i valjanost 
rada naših fakulteta, koristim ovu priliku i pozivam 
ih na svaku sljedeću manifestaciju „Otvorenih 
vrata“, press konferenciju, te da se osjećaju 
slobodnim doći na neku od svečanih posjeta 
Ministara obrazovanja našem Fakultetu, i da na 
pravom mjestu zatraže odgovore na svoja pitanja. 
 
 

 
 
 
Travnik je dobio Univerzitet, a mladi su dobili 
šansu da studiraju u svom gradu kao što su oduvjek 
i željeli. Budimo potpora našim fakultetima, dajmo 
Travniku šansu da ponovo bude prijedstolnica 
znanja, a mi dio nje. Jer kao što glasi stara latinska 
poslovica : 
 

Non scholae, sed vitae discimus  
(Ne učimo za školu, već za život). 

